
U skladu s članom 15. Zakona o Upravi za indirektno oporezivanje ("Službeni glasnik BiH", broj 
89/05) i člana 61. stav 2. Zakona o upravi ("Službeni glasnik BiH", broj 32/02), direktor Uprave za 
indirektno oporezivanje BiH, d o n o s i   
 
 

UPUTSTVO O IZMJENI I DOPUNI 
 UPUTSTVA O PROVEDBI PRAVILA O PORIJEKLU U PREFERENCIJALNOJ TRGOVINI 

U OKVIRU SREDNJEEVROPSKOG SPORAZUMA O SLOBODNOJ TRGOVINI 
 
 

Član 1.  
 

                   ''U članu 17. stav (7) Uputstva o provedbi pravila o porijeklu u preferencijalnoj trgovini u 
okviru Srednjeevropskog sporazuma o slobodnoj trgovini (''Službeni glasnik BiH'', broj 95/07), 
mijenja se i glasi: ''Uvjeti i način izdavanja potvrde o direktnom transportu će biti uređeni posebnim 
općim pravnim aktom''. 
 

Član 2. 
 
                   U članu 22. rubrika 7, na kraju teksta dodaje se nova rečenica koja glasi: ''Kada roba nije 
promijenila porijeklo, rubrika 7 se popunjava kao da je kumulacija primijenjena sa zemljom čije 
porijeklo roba zadržava''.  
 

Član 3. 
 

                   U članu 26. iza stava (3) dodaje se novi stav (4) koji glasi: ''Postupak odobravanja sistema 
odvojenog knjigovodstvenog iskazivanja zaliha materijala s porijeklom i materijala bez porijekla će 
biti uređeni posebnim općim pravnim aktom''. 
 

Član 4. 
 
Član  28. mijenja se i glasi: 

''Član 28. 
(Ovlašteni izvoznik) 

 
                   (1) Ovlašteni izvoznik iz Bosne i Hercegovine je onaj izvoznik kojem Uprava za 
indirektno oporezivanje Bosne i Hercegovine – Sektor za carine izda odobrenje i dodijeli broj 
ovlaštenja za primjenu pojednostavljenog postupka dokazivanja porijekla. 
 
                   (2) Uvjeti i način stjecanja statusa ovlaštenog izvoznika iz Bosne i Hercegovine će biti 
uređeni posebnim općim pravnim  aktom''. 
 
 
 
 
 



 2
Član 5. 

                    
                   ''Iza člana 37. poslije Glave VII  dodaje se novi član koji glasi:  
 

Član 37a. 
 

                   Dosadašnji Aneksi od 2 do 5 postaju Aneksi od 1 do 4 i sastavni su dio ovog Uputstva ''. 
 

Član 6. 
 

                   Ovo Uputstvo stupa na snagu osmog dana od dana objavljivanja u ''Službenom glasniku 
BiH'' i bit će objavljeno na web stranici Uprave za indirektno oporezivanje Bosne i Hercegovine. 

